
 一支真貴的頭毛夾仔                                                        

                潘慈9/12/2009                                                  

    阿梅是一個真愛媠的查某囡仔，有一工，伊去踅街，看著一攤賣頭毛夾仔的，貨色真齊全，伊就停落來；其中，有一支伊看了真合意，不過，價數傷懸，伊買未落手，頭家就將彼支「真貴的頭毛夾仔」，提起來夾在阿梅頭殼頂，鼓吹講：這支夾仔，你夾起來真高雅擱真有氣質…….若無買，真無採。阿梅聼一下，自偌殘殘付錢、離開、散步行返厝。    
      沿路天氣真好，風微微、花艷艷，阿梅愈行心情愈輕鬆，有抵著熟似的，攏共伊呵咾講:你今也看起來加真春風加真媠……阿梅想講：一定是頭殼頂彼支”真貴的頭毛夾仔”發生了作用，一路真歡喜，行返到厝，鏡一下照，才發現伊的頭殼頂，根本就無夾彼支『看起來真高雅擱真有氣質的頭毛夾仔』啦!
